
Ammasumik ataatsimiinnermi oqaluuserisassat: 

Imm. 01  Oqaluuserisassat akuersissutigineri  

Imm. 02 Siulittaasup nalunaarutaa 

 

Aningaasaqarnermut tunngasut 

Imm. 03 Balance-t/Powerbi 

 

Suliassat nalinginnaasut 

Imm. 04  Sarfaq / Arctic Sport qinnuteqaataa arsaattoqarnissaanut 

Imm. 05  Innuttaasut ataatsimoortarfiat Katersortarfik Sarfannguit 

Imm. 06 Sarfannguit Aqqusernga 

Imm. 07  Nunaqarfimmi aqutsisut allaffianni sulisut suliaat akissaataallu 

Imm. 08  Sarfannguani nunaqarfiup iluani eqqaaviit 

Imm. 09  Sarfannguit issiaartarfilersornissaa 

Imm. 10 Tupersuaq kulturikkut pikialaartitsinermi atorneqarsinnaasoq 

Imm. 11  Itillimi qatserisartoqarneq 

Imm. 12 Itillimi meeqqanut mikinernut pinnguartarfiit 
 

Imm. 13  Paasissutissiissutit / ilisimatitsissutit 

Imm. 14 Tamalaat. 

Ataatsimiinneq aallartippoq nal. 10:25 
 
 
Peqataasut: 

 
Naleraq 
Erneeraq Jensen , Batseba Karlsen , Amalie Dahl 
 
Inuit Ataqatigiit 
 
 
Siumut 
Pele Enoksen 
 
 
 
Nalunaaruteqarlutik peqataanngitsut:Dorthe Olsen 
 
 
Nalunaaruteqaratik peqataanngitsut 

Imm. 01  Oqaluuserisassat akuersissutigineri 

Aalajangiineq 
Oqaluserisassat ilaasortaniit akuersissutigineqarput. 

Imm. 02 Siulittaasup nalunaarutaa 

Soqanngilaq 

 Siulittaasup tulliata nalunaarutaa 

Nalunaaruteqarpoq 

Aalajangiineq 

Tusaatissatut tiguneqarput. 
 
Ilanngussaq 

Siulittaasup tulliata nalunaarutaa. 

Imm. 03 Nunaqarfinni aqutsisut aningaasat ingerlataannik killiffissiuineq 

Imm. 03  Powerbi 

J.nr.03.00.04 
 
Maleruagassatigut tunngavissat 
Karseqarnikkut Qeqqata Kommunia-ta maleruagassaa. 

 
 
 
Innersuussut 
Allaffeqarfiup innersuussutigaa, ilaasortanit tusaatissatut tiguneqassasut. 

 
 
Aalajanngiineq 
Tusaatissatut tiguaat. 
 
Ilanngussaq 
Aningaasat killiffii. 

Imm. 04 Sarfaq / Arctic Sport qinnuteqaataa arsaattoqarnissaanut 

j.nr 
 
Oqaluuserisassanngortitsisut: Arctic Sport Sarfannguit & Sarfaq 
Oqaluuserisassaq siulitaasumit Erneeraq Jensen-imit akuerineqarpoq 
 
Tunuliaqutaq:  
Itillermiut Sarfannguarmiullu Sarfannguani ulloq 19.Juli arsaannissaannut aqqissuisussat 
Sarfaq/Arctic Sport Sarfannguit aningaasanik qinnuteqarput 10.000kr-nik, 
Imatullu agguataarsimavaat: 
Ujamminut pokalinullu 4.800kr. 
Tikeraat nerisassaat 2.860kr. 
Orsussaq 2.340 
 
Pissutsit atuuttut: 
Ileqquusoq aasat tamaasa pisartoq Itillermiut Sarfannguarmiullu nunaqarfeqatigiit arsamik 
unammiuarlutik naapittarnerat ingerlanneqassaaq Arctic Sport Sarfannguit aammalu Sarfaq 
ataatsimut ikioqatigiillutik aaqqissuisuussallutik. 
 
Aningaasaqarnikkut allaffissornikkullu kingunerisinnaasai. 
Aningaasaqarnikkut kingunerisinnaasai: 
Konto: 512020500-0204010000-010583 ulloq 6.Juni 2025 ima annertutigisumik imaqarpoq: 
182.207,72 kroner 
 
 
Innersuussut 
Allaffeqarfimmiit innersuussutigineqarpoq ilaasortanit oqaluuserineqassasoq aalajangiisoqarlunilu. 
 
 
Aalajangiineq 
Ilaasortaniit akuersissutigineqarpoq. 
 
Ilanngussaq 
 
Qinnuteqaataat. 

Imm. 05 Innuttaasut ataatsimoortarfiat Katersortarfik Sarfannguit 
 
j.nr 
 
Oqaluuserisassanngortitsisoq ilaasortaq Dorthe Olsen, oqaluuserisassaq siulitaasumit Erneeraq 
Jensen-imit akuerineqarpoq 
 
Tunuliaqutaq: 
Katersortarfiup orsussaa, innaallagiaa allallu akiligassat kommunip akilersormagu, piaartumik 
iliuuseqarfigineqartariaqarmat isummerfigineqartariaqartoq. 
 
Pissutsit atuuttut: 
Katersortarfiup siulersuisoqarniarnera ingerlanerlummat innuttaasunit amigaatigineqaleqqammat 
pingaartumik nalliuttorsiornerni annertuuni. Atortoqarpoq nerriviit issiaviit ataatsimut isigalugu 
atorneqarnissaminut piareersimavoq atortutigut amigaateqarani, massakkut siulersuisoqanngimmat 
kikkulluunniit atorsinnaavaat akeqanngitsumik. 
Katersortarfik Sarfannguit siulersuisoqalernissaata tungaanut akisussaaffik aaliangersimasumik 
tiguneqartariaqartoq atortut atorneqaraangata aammalu attartorneqaraangat akeqalernissaa 
siunniunneqartariaqartoq, akisussaaffimmik tigusisinnaasumik inissittoqartariaqartoq. 
 
 
 
 
Innersuussut 
Allaffeqarfiup innersuussutigivaa,  ilaasortanit oqallisigalugu aaliangiisoqassasoq.  
 
 
 
Aalajangiineq 
Sarfannguani katersortarfiup ingerlanera pillugu kommunep ataaniissimappat kommune-miik 
nakkutigineqarnerusariaqartoq aammalu matuersaateqarpat paarnaariarlugu matuersaat piaartumik 
kommune-mukaanneqarnissaa taavalu kommunemi qullersaqarfimmut paasiniarneqarnissaa 
ilaasortaniit innersuussutigineqarpoq. 
 
Ilanngussaq 
 
Oqaluuserisassanngortitaq  

Imm. 06 Sarfannguit Aqqusernga 
 
j.nr 
 
Oqaluuserisassanngortitsisoq ilaasortaq Dorthe Olsen, oqaluuserisassaq siulitaasumik Erneeraq 
Jensen-imit akuerineqarpoq 
 
Tunuliaqutaq: 
Aqqusineq utoqqartatsinnut pitsorluttunut, inuinnaallumi aqqutiginiarnerat ilungersunarmat 
aammalu ATV-nut aserfallannarseqqammat iluarsarneqarnissaa kiisalu 
pisuffigiuminarsarneqarnissaa pisariaqarluinnartoq. 
 
Pissutsit atuuttut: 
Ukiorpaalunngorput aqquserngup iluarsarneqarnissaanik innuttaasut utaqqillutik, massakkummi 
nunaqarfiup aqqusernga ajorluinnarpoq utaqqeqqittoqarsinnaanngilaq, utoqqaqarmat pitsorluttunik 
ilaatigut niaqornaannguani najugaqartunik. Aqqusineq itersilluni ajorseqqasoq pitsorlulluni 
ilungersunarseqqassammat, ammalu ATV-nik ingerlatsisartunut innaallagissat puui nuititeqqasut 
ulorianarseqqalluinnarput. 
Nunaqarfiup Sarfannguup aqqusernga iluarsartuunneqarnissaa, aqqusineq tamanut 
atoruminarsarneqarnissaa kiisalu ATV-nik ingerlafgfigiuminarsarneqarnissaa pisariaqarluinnarmat 
ajutoortoqartinnagu iliuuseqarfigineqartariaqartoq oqaluuserisassanngortitsisup siunnersuutigaa. 
 
 
 
Innersuussut 
Allaffeqarfiup innersuussutigivaa, Teknikkeqarfimmut allakkiortoqarnissaa 
akuersissutigineqassasoq. 
 
 
Aalajangiineq 
Sarfannguani aqqusinilerisut ittuat peqatigalugu iluarsartuussassat misissorneqarnissaat teknik-
eqarfimmullu nalunaarutigineqarnissaat ilaasortaniit innersuussutigineqarpoq. 
 
 
Ilanngussaq 
 
Oqaluuserisassanngortitaq  

Imm. 07 Nunaqarfimmi aqutsisut allaffianni sulisut suliaat akissaataallu  
 
j.nr 
 
Oqaluuserisassanngortitsisoq ilaasortaq Dorthe Olsen, oqaluuserisassaq siulitaasumit Erneeraq 
Jensen-imit akuerineqarpoq. 
 
Tunuliaqutaq: 
Nunaqarfimmi allaffimmi sulisut suliaat annertuallaarneri kiisalu akissaatitigut inissisimanerat 
eqqartugassaasoq annertuumik, sulisoqarniarneq ataavartumik pisinnaannginnera 
sulisussaaleqinerlu piusarmat iliuuseqaqataaffiginissaa siunniunneqartariaqartoq. 
 
Pissutsit atuuttut: 
Nunaqarfimmi aqutsisut allaffimmi Sarfannguani Itillimilu taarserartorujussuupput, tamatigullu 
sulisut oqariartuutigisarpaat akissaatitigut annikippallaamik akissarsisarneq ullutsinnut 
naleqqukkunnaaraluttuinnarmat. 
Qinikkanut qullersanullu oqariartuuteqarnissaq anngussinissaq siunertaralugu akuleruttoqarnissaa 
oqaluuserisassanngortitsisup siunnersuutigaa, nunaqarfimmi aqutsisut allaffimmi sulisut 
pinngitsoorsinnaanngimmagit. 
 
 
Innersuussut 
Allaffeqarfiup innersuussutigivaa, pisortap sulisuinut pisortamut allakkiortoqarnissaa ilaasortanit 
akuersissutigineqassasoq. 
 
 
Aalajangiineq 
Nunaqarfinni itillimi sarfannguanilu sulisut taarseraappallaarnerat akuerisinnaanngilluinnaramikku 
piaartumillu iliuuseqarfigineqartariaqartut innersuussutigineqarpoq. 
 
Ilanngussaq 
 
Oqaluuserisassanngortitaq  

Imm. 08 Sarfannguani nunaqarfiup iluani eqqaaviit  
 
j.nr 
 
Oqaluuserisassanngortitsisoq ilaasortaq Dorthe Olsen, oqaluuserisassaq siulitaasumit Erneeraq 
Jensen-imit akuerineqarpoq 
 
Tunuliaqutaq: 
Nunaqarfiup tikikkuminarsarnissaanut saligaatsuunissaanullu sumiluunniit nunaqarfimmi 
illoqarfimmiluuniit piummat siunnerfigineqartuartuummallu avatangiisitsinnik pinngortitamik 
pisuussutinillu eqqummaariffeqarnissaq. 
 
Pissutsit atuuttut 
Sarfannguani nunaqarfiup iluani sumi tamaani assut eqqaaviit amigaataammata, massakkut 
eqqaaviusut aseruatiteqqammata ikippallaarmatalu, nunaqarfiup iluani innuttaasut uninngaartarfiini 
iliveqarfinni allanilumi eqqaavinnik amigaateqartoqarmat pilersitsísoqartariaqartoq. 
Oqaluuserisassanngortitsisup Sarfannguani nunaqarfiup iluani eqqaavinnik sumiiffinni 
assigiinngitsuni pilersitsisoqarnissaa kissaatigaa. 
 
 
 
 
Innersuussut 
Allaffeqarfiup innersuussutigivaa, Sarfannguani aqqusinilerisut ittuannut allakkiortoqarnissaa 
akuersissutigineqassasoq. 
 
 
Aalajangiineq 
Aqqusinilerisut ittuannut suliakkiutigineqarnissaa ilaasortaniit innersuussutigineqarpoq. 
 
Ilanngussaq 
 
Oqaluuserisassanngortitaq  

Imm. 09 Sarfannguit issiaartarfilersornissaa 
 
j.nr 
 
Oqaluuserisassanngortitsisoq ilaasortaq Dorthe Olsen, oqaluuserisassaq siulitaasumit Erneeraq 
Jensen-imit akuerineqarpoq. 
 
Tunuliaqutaq: 
Innuttaasut nunaqarfimmiut aammalumi avataaniit tikittunut pisuttuarluni issiaarfiusinnaasunik, 
peqarnissaq pisariaqarmat utoqqaat ungasissumiit pisutsillutik uninngaarfissanik 
qasuersaarfeqartariaqarmata. 
 
Pissutsit atuuttut: 
Niaqornaannguaniit Sarfannnguanut, imaluunniit Sarfannguaniit Niaqornaanngualiartoqartillugu 
pitsorluttunut qasuersaarfissaqannginneq utoqqaat eqqaajuarpaat, aammalumi nunaqarfiup iluani 
takornariaqarneq eqqarsaatigalugu ilaqutariillu aneerasaarnissaannut uninngaarfissaasuanarmat. 
Nunaqarfiup iluani issiaartarfilersornissaq oqaluuserisassanngortitsisup siunnersuutigaa, eqqaannilu 
eqqaaveqarnissaat. 
 
 
Aningaasaqarnikkut allaffissornikkullu kingunerisinnaasai. 
Aningaasaqarnikkut kingunerisinnaasai: 
Konto: 512020500-0204010000-010583 ulloq 6.Juni 2025 ima annertutigisumik imaqarpoq: 
182.207,72 kroner 
 
 
Innersuussut 
Allaffeqarfiup innersuussutigivaa, ilaasortanit oqaluuserineqassasoq. 
 
 
Aalajangiineq 
Aqqusinilerisut ittuannut suliakkiissutigineqassasoq ilaasortaniit innersuussutigineqarpoq. 
 
Ilanngussaq 
 
Oqaluuserisassanngortitaq  

Imm. 10 Tupersuaq kulturikkut pikialaartitsinermi atorneqarsinnaasoq 
 
j.nr 
 
Oqaluuserisassanngortitsisoq ilaasortaq Dorthe Olsen, oqaluuserisassaq siulitaasumit Erneeraq 
Jensen-imit akuerineqarpoq. 
 
Tunuliaqutaq: 
Ataatsimuualaarfinni atorneqarsinnaasoq tupersuaq, kulturikkut takornarialerinikkut 
pikialaartitsinermi atorluarneqarsinnaasoq, aammalu ilaatigut imigassartaqanngitsumik 
aaqqissuussani assigiinngitsuni atorneqarsinnaasoq. 
 
Pissutsit atuuttut: 
Nunaqqatigiit imaluunniit avataaniit annertuumik pisussaqartillugu ataatsimuualaarnermi 
kulturikkut pikialaartitsinermi tupersuaq Sarfannguani amigaatigineqartuuvoq, tamannalu ukiuni 
arlalinngortuni nunaqqatigiit ataatsimuualaarneranni imaluunniit avataaniit tikittoqartillugu 
amigaataanera eqqaaneqartuartuuvoq. 
Tupersuarmik innuttaasunut pikialaartitsinermi ataatsimuualaarfinni atorneqarsinnaasumik 
pilersitsinissaq oqaluuserisassanngortitsisup kissaatigaa. 
 
 
Aningaasaqarnikkut allaffissornikkullu kingunerisinnaasai. 
Aningaasaqarnikkut kingunerisinnaasai: 
Konto: 512020500-0204010000-010583 ulloq 6.Juni 2025 ima annertutigisumik imaqarpoq: 
182.207,72 kroner 
 
 
 
Innersuussut 
Allaffeqarfiup innersuussutigivaa, ilaasortanit oqaluuserineqassasoq. 
 
 
Aalajangiineq 
Sarfannugani tupersuaqalernissaa ilaasortaniit akuersissutigineqarpoq, allaffeqarfimmiit qanoq 
ittuunissaanik misissuisoqassasoq ilaasortaniit innersuussutigineqarluni. 
 
Ilanngussaq 
 
Oqaluuserisassanngortitaq  

Imm. 11 Itillimi qatserisartoqarneq 
 
j.nr 
 
Oqaluuserisassanngortitsisoq ilaasortaq Amalie Dahl, oqaluuserisassaq siulitaasumik Erneeraq 
Jensen-imit akuerineqarpoq. 
 
Tunuliaqutaa: 
Itillimi ukiut arlalinngormata qatserisartoqarneq uninngalluni, siggartaallu ilisimaneqanngilaq 
qanga misilinneqarmat. Taamaattumik ujartorneqartariaqalersoq Itillimi qatserisartoqarneq qanoq 
ingerlariaqqissinnaanera.  
 
Pissutsit atuuttut: 
Ikuallattoqaleraluarpat qanoq iliussanerlutik sillimaniarnikkut taama kinguarsimatigalutik. 
Ilisimanngimmassummi atortut atorsinnaanersut ikuallattoqarnerani qatserutit. 
Piaartumik suliaq aallartittariaqartoq oqaluuserisassanngortitsisup siunnersuutigaa, sillimaniarneq 
eqqarsaatigalugu. 
 
 
Innersuussut 
Allaffeqarfiup innersuussutigivaa, qatserisartut pisortaannut allakkiortoqarnissaa 
akuersissutigineqassasoq. 
 
 
Aalajangiineq 
Nunaqarfimmi aqutsisuni ilaasortat itillimi qatserisartut naapeqatiserinissaat innersuussutigaat. 
 
Ilanngussaq 
 
Oqaluuserisassanngortitaq.  

Imm. 12 Itillimi meeqqanut mikinernut pinnguartarfiit 
 
j.nr 
 
Oqaluuserisassanngortitsisoq ilaasortaq Amalie Dahl, oqaluuserisassaq siulitaasumik Erneeraq 
Jensen-imit akuerineqarpoq. 
 
Tunuliaqutaa: 
Nunaqarfiup iluani meeqqanut mikinernut pinnguartarfeqanngilaq. 
 
Pissutsit atuuttut: 
Itillimi pinnguartarfeqarpoq taamaattorli meeqqanut anginernut taamaallaat atorneqarsinnaasut. 
Meeqqanut mikinernut pinnguartarfimmik aasap ingerlanerani pilersitsisoqarnissaa 
oqaluuserisassanngortitsisup kissaatigaa, annikitsunnguanilluunniit. 
 
Aningaasaqarnikkut allaffissornikkullu kingunerisinnaasai. 
Aningaasaqarnikkut kingunerisinnaasai: 
Konto: 512020600-0204010000-010581 ulloq 6.Juni 2025 ima annertutigisumik imaqarpoq: 
143.222,53 kroner 
 
 
 
Innersuussut 
Allaffeqarfiup innersuussutigivaa, ilaasortanit oqaluuserineqassasoq. 
 
 
Aalajangiineq 
Meeqqanut minnernut assakatsiaarfinnik qitequtaasartalinnik allaffeqarfimmi misissuisoqarnissaa 
piniartoqarnissaalu ilaaasortaniit innersuussutigineqarpoq 
 
Ilanngussaq 
 
Oqaluuserisassanngortitaq.  

Imm. 13 Paasissutissiissutit / ilisimatitsissutit 

• Allaffiup pisortaata qaammat Maj nalunaarutaa Sarfannguit 

• Allaffimmi ikiortip qaammat Maj nalunaarutaa Itilleq 

o Nunaqarfimmi aqutsisut ataatsimiinneranni ulloq 13.03.2025 imaqarniliaq 

• Sanaluttarfik varmepumpe killiffik 

• Turistinut tuniniaavissaq suliap killiffia 

Imm. 14 Tamalaat 

 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

Ataatsimiinneq naammassivoq Nal. 14:05 

